
Алаш идеясы – кешегі қиын-қыстау, тайғақ кешуді басынан өткерген Қазақ 

зиялыларының асыл арманы, мұраты, ал бүгінгі Тəуелсіз Қазақстан – мемлекетіміздің, 
халқымыздың бірегей идеясы, біртұтастығы. 

Қазіргі заманда біздің халқымыздың патриотизмі экономиканы қайта құруда, қоғамды 
рухани жаңартып демократияландыруда, плюрализм пікірін бекітуде жəне əлеуметтік орта 
мен идеологиядағы сол бір тоқырау кезеңдерінің əсерінен туған жікшілдік пен 
бұрмалаушылықты жоюдағы күреске бар күшті ынталандыру болып табылады. Мұның бəрі 
келешек жас ұрпақты патриоттық жəне интернационалдық рухта тəрбиелеудің қажеттілігін 
қамтамасыз етеді. 

Қазақстан Республикасында білім беру саласы бойынша қоғамның бүгінгі күнгі 
талабы əрбір адамды Отанын сүюге, туған жерін құрметтеуге, ата-бабаның озық салт-
дəстүрлерінің құндылығын мақтаныш тұтуға, əлемде халықтар арасындағы бейбітшілік үшін 
достықты нығайтуға бағыт беруде талмай еңбек етуді қажет санайды. Сондықтан болашақ 
мамандардың патриоттық тəрбиесіне ерекше мəн беру, олардың бойында патриотизмі 
қалыптастыру қоғам болашағының өркендеуін, елімізде тыныштық пе бейбітшіліктің 
мəңгілік қанат жаюын қамтамасыз ететіні анық. Өйткені патриотизм əлемдегі бейбітшілік 
үшін күреспен, адамзат өміріне қауіп төндіретін термоядролық, экологиялық жəне террорлық 
апаттың алдын алумен, халықаралық қатынастарды құрумен жəне əлемдегі жаңа тəртіптерді 
бекітумен, өзара түсіністікті негізге алумен, тəуелсіз елдермен жəне басқа да 
мемлекеттермен көршілік татуластықпен, іскерлік ынтымақтастықпен тығыз байланыста 
болумен өлшенеді [1, б. 33]. 

Қазіргі кезде қоғамдық-гуманитарлық ғылымдар саласында зерттеу жүргізуші 
ғалымдар халқымыздың сан ғасырлардағы рухани мұрасын, əсіресе оқу, тəлім-тəрбие 
мəселесін философия, психология, педагогика ғылымдарының зор жетістіктерін пайдаланып, 
асыл қазыналарын жоғары теориялық биіктен талдап, ғылыми көзін ашуда. 

Жоғары оқу орындарында патриоттық тəрбие беру саласы ғылыми тұрғыда 
негізделген нұсқауларға мұқтаж. Сонымен бірге жоғары оқу орындарының оқу-тəрбие 
практикасын талдау барысында студенттерді патриотизмге тəрбиелеудің тарихи-
педагогикалық жəне этнопедагогикалық тұрғысынан бүгінгі күнде студенттерді елжанды, 
отанының нағыз патриоттары болып қалыптасуында этнопедагогиканың қағидаларын 
пайдаланудың қажеттілігі, олардың жоғары оқу орындарының педагогикалық процесінде 
жүйелі пайдаланылуда. 

Адам баласының əрқайсының өз өмір жолы болатыны тəрізді, кез-келген халықтың, 
қоғам мен мемлекеттің өз тарихи ғұмыры бар. Ол көне тіршілік көшінде сан алуан кейіпте 
көрініп келе жатқан күрделі процесс. Əр ұрпақ өзінің бұрынғы ұрпақтың жалғасы 
болғанынан, өз дəуірінің шыңырауына үн қосып, өз соқпағын іздейді. Əлем тарихында 
патриоттық тəрбие жəне əскери патриоттық туралы білім ғасырларға тамырымен терең 



«АЛАШ ТАҒЫЛЫМЫ ЖƏНЕ ТƏУЕЛСІЗДІК» АЙМАҚТЫҚ ҒЫЛЫМИ-ПРАКТИКАЛЫҚ 
КОНФЕРЕНЦИЯ МАТЕРИАЛДАРЫНЫҢ ЖИНАҒЫ 

______________________________________________________________________________________________________________________________________________________________ 

95 
 

кеткен. Тəуелсіз Қазақстан жағдайында біз патриоттық тəрбие беруді ұлттық тəрбие беру 
негізінде қарастыруды тиімді деп есептейміз. Өйткені жалпы тəрбиелеу процесі тек қана 
батыс европалық жəне американдық үлгіні қабылдап бара жатқанға ұқсайды. Ал Қазақстан - 
əрі батыс, əрі шығыс елі, ерекше ортада тұрған көп ұлтты мемлекет. Оның өзіне тəн ұлттық, 
қоғамдық еркешеліктері бар. Сондықтан халықтық педагогика негізінде студенттердің 
бойына патриоттық сезімді қалыптастыратын болсақ, Қазақстаннның даму жолында өзінің 
сара жолы бар. 

Ғылыми зерттеулерді оқып-зерделеп талдағанда жəне педагогикалық тəлім-тəрбиені 
ұйымдастырғанда студенттерге патриоттық тəрбие берудің ғылыми теориясы өз алдына 
дербес проблема ретінде анықталғанын жəне ол үнемі зерттеп отыруды қажет ететіндігін 
көруге мүмкіндік берді. Қазақы дүниетаным, ақыл-ой, тағылымдық ұлағат ғасырлар бойы 
шыңдалып қалыптасты. Сан ғасырлық ұлттық тəрбиенің этнопсихологиялық негіздерін бір 
арнаға түсіріп, қазақ ойшылдары мен ағартушыларының, қоғам қайраткерлерінің 
еңбектеріндегі ұлттық тұлға тəрбиесі туралы ой-пікірлердің дамуын, халқымыздың шынайы 
ұлттық тұлғасы болған ақын-жазушы, ғалым жəне қоғам қайраткерлерінің үлгі-өнегесін 
тəрбие мəселесінде пайдалану да қарастырылып келеді. Ұлттық жəне жалпы қазақстандық 
намысты ояту мəселесіне келгенде, қазіргі қоғамда демократиялық өзгерістерге орай жаңаша 
патриоттық беруде ұлттық патриотизм студенттердің рухани азығына айналып отыр [2, б. 
12]. 

Студенттер бойында патриоттық сананы қалыптастыру тек қана жиын өткізумен 
шектеліп қалмауы тиіс. Бұл бағытта атқарылатын жұмыс жоғары оқу орындарында оқу-
тəрбие процесінің ең өзектісі, ең маңыздысы болып белгіленуі қажет. Қазақстанда 
патриоттық тəрбиенің біртұтас жүйесі жасалып, əсіресе қазақстандық патриотизмді 
қалыптастырудағы рөлі шынайы бағалануы тиіс. Сондықтан да үкімет тарапынан арнайы 
бағдарламалар қабылдануы тиіс. Олар мерзімді баспасөздерде толығымен жарияланып, сол 
қабылданған бағдарламалардың жүзеге асырылуының нəтижелері басылым беттерінен 
көрініс тауып жатса, жастардың бойында қазақстандық патриотизм қалыптастыруда оң 
шешім болар еді. Қазақстандық патриотизмді еліміздің əрбір азаматтарының санасына сіңіру 
– кезек күттірмейтін мəселе. 

Білім беру мекемелері қазіргі заман талаптарына сай, кəсіби дайындығы жоғары 
маманды дайындап қана қоймай, рухани-адамгершілігі жоғары мамандарды дайындау қажет. 
Оқу орындарының түлектері біздің қоғамда тек қана білікті маман ғана емес, патриот – 
азамат ретінде де қажет. Бүгінгі күні мемлекеттік білім беру бағдарламасында тəрбие 
жұмысының негізгі мақсаты - Қазақстандық патриотизм, азаматтық, ізгілік жəне жалпы 
азаматтық құндылықтар идеяларының негізінде тəрбиеленушінің жеке тұлға ретінде сапа 
қасиетін қалыптастыру деп атап көрсетілген. Білім беру мен тəрбиенің негізгі міндеті - өз 
елінің азаматын, патриотын тəрбиелеу болса, осыған сəйкес «қазақстандық патриотизм мен 
азаматтылық» жас ұрпақтың тəрбиелік деңгейін бағалаудағы көрсеткіш болып табылады. 
Ұлттық патриоттық сезімді қалыптастырудың, адамгершілікке негізделген ұлтаралық 
береке-бірлікті, ынтымақтастықты, бейбітшілікті нығайтудың маңызы зор. Осыған 
байланысты жас ұрпақты отансүйгіштікке, ерлікке, адамгершілікке, елін, жерін қорғауға, 
шыншылдыққа, төзімділікке тəрбиелеу қажет. 

